
Ainsi contentoit-on aucunement cet importun cre-
diteur; je dis aucunement parce que, le pain leur
[22] manquant, toute autre chose leur estoit peu, et
ja faisoit-on estat que, si le navire ne venoit pour
tout le mois de may, que 1’on se mettroit par la coste
en recherche de quelques navires, pour repasser au
doux pays de froment et vignoble. C’estoyent les
gens de Monsieur de Potrincourt qui parloient ainsi;
car pour luy, il avoit le courage, et si scavoit bien
les moyens de faire attendre jusques a la saint Iean.
I1 n’en fut pas de besoing, Dieu mercy, car comme
dict est, nous arrivasmes le 22 de may. Or si, a
cette venue, 1’allegresse de Monsieur de Potrincourt et
de ceux de 1'habitation fut grande, ceux 1i le pour-
ront conjecturer, qui sgavent ce que c’est de la faim,
du desespoir, de la crainte, de patir, d’estre pere,
et veoir ses entreprises et travaux a volleau.

Nous pleurasmes tous au rencontre, et nous esti-
mions quasi songer; puis, quand nous fusmes un peu
revenus et entrez en propos, cette question fut mise
en avant, scavoir: mon (de vrai) qui estoit le plus
ayse des deux, ou M. de Potrincourt et les siens, ou
M. de Biancourt et nous. De vray, nous avions bien
tous le ceeur bien eslargy, et Dieu, par sa misericorde,
donna signe d’'y prendre plaisir; car, aprés la messe
et le disner, comme ce ne fusse qu’allée et venue du
navire a 1'habitation et de I’habitation au [23] navire,
chacun voulant caresser, et estre caressé de ses amis,
comme apres I’hyver on se resjouit du beau temps,
et apres le siége de la liberté, il arriva que deux de
I’habitation prindrent un canot des sauvages pour
aller au navire. Ces canots sont tellement faits que,
si on ne s’y tient pas bien juste et a plomb, aussitost



